
	GAUTENGSE DEPARTEMENT VAN ONDERWYS
SENIORSERTIFIKAAT-EKSAMEN
HANDELSWISKUNDE SG

TYD: 3 uur

PUNTE: 300


	BENODIGHEDE:

· Kommersiële tabelle Sn(    an(
· Grafiekpapier
· Inligtingsblaaie word aan die einde van hierdie eksamenvraestel voorsien.  U mag die inligting wat in die inligtingsblaaie vervat is, gebruik om hierdie vraestel te beantwoord.
INSTRUKSIES:

· Beantwoord AL die vrae.
· Alle berekeninge moet getoon word.  Antwoorde moet korrek tot die naaste sent of tweede desimale plek gegee word.
· Skryf die vraagnommer bo-aan elke antwoord neer.
· Moenie in die kantlyne skryf nie.
· Jy mag vir alle berekeninge ŉ sakrekenaar gebruik, behalwe vir Vraag 1.2.
· Netheid en die sistematiese uiteensetting van jou werk, sal in jou guns tel.
· Maak van die handelstabelle gebruik in die beantwoording van Vraag 8.
· Gebruik die grafiekpapier wat voorsien is om Vraag 10 te beantwoord.
· ( = 22/7
	


	VRAAG 1

1.1 ŉ Koffiemengsel bestaan uit 15kg suiwer koffie teen R35,00 per kg en 25kg sigorei teen R6,20 per kg.  Bereken die gemiddelde kosprys van die mengsel per 250g.

1.2
Vereenvoudig sonder die gebruik van ŉ  sakrekenaar:  5/6  ( [ 2/27 + (2/3)3 ].
1.3
Verdeel R9 500 in die verhouding ½  :  ¼  : 1/5 tussen A, B en C.
1.4 7,5% van ŉ kudde skape is verloor vanweë droogte en 22% van die oorblywende skape as gevolg van siekte.  Watter persentasie van die oorspronklike kudde het oorleef?
1.5 R250 word geleen vir 9 maande teen enkelvoudige rente van 18% per jaar.  Bereken die rente en die bedrag verskuldig na 9 maande.
1.6
ŉ Handelaar in Londen moes R8 193,78 betaal vir handelsware wat in Suid-Afrika gekoop is.  Hoeveel Britse pond het hy vir die handelsware betaal?  Veronderstel dat die wisselkoers  £1 = R13,6563 van toepassing is.
	(6)

(6)

(6)

(6)

(6)

(6)


	1.7 
ŉ Artikel wat R96 kos, word teen ŉ wins van 25% op kosprys verkoop.  Bereken die wins op die verkoopte artikel.

1.8 
Bereken ŉ krediteur se eis indien hy R1 245 uit ŉ insolvente boedel ontvang wat ŉ dividend van 33⅓ sent in die rand uitbetaal.
1.9 
ŉ Bate wat R80 000 gekos het, word teen 10% per jaar en 15% per jaar op boekwaarde gedepresieer vir twee agtereenvolgende jare.  Bereken die boekwaarde van die bate aan die einde van die tweede jaar.

1.10 Bepaal die oppervlakte van ŉ sfeer met ŉ deursnee van 14m.

10x6 =
	(6)

(6)

(6)

(6)

[60]


	VRAAG 2

2. Die bates van ŉ insolvente boedel sluit die volgende in:

Kontant ter waarde van R3 233

Uitstaande skuld van R160 000 waarvan 45% waarskynlik vereffen sal word

Opbrengste uit die verkoop van roerende eiendom, R22 000

Opbrengste uit die verkoop van vaste eiendom, R80 000

Totale skulde bedra R250 900 en sluit die volgende in:

Uitgawes wat verband hou met die likwidasie R4 900

Voorkeureise (wat ŉ verband van R110 000 insluit) R172 000
	

	Bereken:

2.1 Die dividend betaalbaar aan konkurrente (kompeterende) krediteure

2.2 Die bedrag wat ŉ krediteur wat R10 000 eis, sou ontvang
	(22)

(3)

[25]


	VRAAG 3

3. A en B begin ŉ vennootskap op 1 Maart 2000 en dra onderskeidelik R60 000 en R37 500 by as kapitaal.  Op 1 Junie 2000 belê A ŉ verdere R20 000 in die vennootskap.  Die totale wins vir die jaar bedra R48 000.  Aan die einde van die jaar (28 Februarie 2001) ontvang elke vennoot 9% per jaar rente op sy kapitaal.  Van die oorblywende wins word 20% opsy gesit in ŉ  reserwefonds, daarna word die oorblywende wins (netto wins) verdeel in verhouding tot die kapitaalbydraes.
3.1 Bereken die verhouding van die kapitaalbedrae in sy eenvoudigste vorm 
op 28 Februarie 2001.
3.2 Bereken die totale rente op kapitaalbedrae aan A en B.
3.3 Toon aan dat R7 575 in ’n reserwefonds geplaas is.
3.4 Bereken B se aandeel van die oorblywende netto wins.
	(4)

(7)

(5)

(4)

[20]


	VRAAG 4

4.1 ŉ Groothandelaar koop ŉ artikel van die vervaardiger vir R3 539,70.  Hy beoog om ŉ wins van 20% op kosprys te maak nadat hy ŉ handelskorting van 10% toegestaan het, asook ŉ  verdere 5% korting op kontant.  Bereken die gemerkte prys van die artikel.
4.2
4.2.1
ŉ Artikel word R640 gemerk en ŉ korting van 12½% word op die gemerkte prys toegestaan.  Die verkoper maak ŉ wins van 25% op die verkoopprys.  Wat is die kosprys op die artikel?

4.2.2
Indien die gemerkte prys hierbo met 15% verminder word en korting nie 
toegestaan word nie, maar die verkoper nog steeds ŉ wins van 25% op die 
verkoopprys maak, wat sal die persentasie wins of verlies op die kosprys 
nou wees?
	(10)
(15)

[25]


	VRAAG 5

5.1 ŉ Persoon hou 6 000 gewone R3,25 aandele wat verklaar is teen R3,00 waarop ŉ dividend van 7,5% betaalbaar is.
Bereken:
5.1.1 Die totale monetêre waarde van aandele wat gehou word
5.1.2 Die jaarlikse inkomste wat uit die aandele verkry word
5.2 ŉ Persoon besit R3 600 ABC 9% aandele wat hy teen 80 verkoop en met die opbrengs koop hy 15% XYZ aandele teen 125.
Bereken:
5.2.1 Die opbrengste uit die verkoop van ABC aandele
5.2.2 Die nominale waarde van die XYZ aandele
5.2.3 Die verandering in die jaarlikse inkomste wat verkry word deur die ABC aandele te verkoop en die XYZ aandele te koop
5.3 Bereken watter een van die volgende beleggings die winsgewendste sal wees:
5.3.1 500 R5 aandele teen 150c waarop ŉ dividend van 7% verklaar word
5.3.2 600 R10 aandele teen R12 per aandeel waarop ŉ dividend van R4 per 

aandeel ontvang word
	(3)
(3)

(3)
(3)
(6)

(4)
(3)
[25]


	VRAAG 6

6.1 Die oppervlakte van ŉ reghoekige grasperk is 800 m2.  Die verhouding van die lengte tot die breedte is 2:1.  Die grasperk word omring deur ŉ paadjie wat 1.5 m wyd is.
6.1.1 Bereken die lengte en die breedte van die grasperk.
6.1.2 Toon aan dat die oppervlakte van die paadjie 189 m2 is.

6.1.3
Indien slegs 100 m2 van die paadjie plavei moet word, hoeveel plaveistene 

sal nodig wees indien ’n steentjie se afmeting 10 cm by 5 cm is?
	(4)
(7)

(5)


	6.2 Die kant van ŉ houtkubus is 30 cm.

Bereken:
6.2.1 Die totale buite-oppervlakte
6.2.2 Die volume van die grootste bal wat uit die kubus gesny kan word
6.3 ŉ Silindriese watertenk met ŉ deursnee van 7 m het ŉ hoogte van 4 m.

Bereken:
6.3.1 Die volume van die tenk in liter (1000 liter = 1m3)
6.3.2 Die koste om die geboё buite-oppervlakte van die tenk te verf teen R3,50 per meter
	(3)
(4)

(6)
(6)

[35]


	VRAAG 7

7.1 ŉ Persoon het R20 000 om vir drie jaar te belê en het twee opsies:
Moontlikheid A is om R20 000 teen 6% p.j. rente halfjaarliks saamgestel te belê.
Moontlikheid B is om die R20 000 teen 8% p.j. rente jaarliks saamgestel te belê.
Watter is die beste belegging?  Toon u bewerkings duidelik.
7.2 Bereken die oorblywende of reswaarde van ŉ voertuig na 5 jaar indien die waarde teen 15% per jaar verminder.  Die aanvanklike koste is R80 000 en waardevermindering word jaarliks bereken.

	(14)

(6)

[20]


	VRAAG 8


Gebruik die handelstabelle om die volgende te bereken:
8.1 Die jaarlikse paaiement om ŉ lening van R300 000 teen 6% per jaar saamgestelde rente in 18 gelyke paaiemente te vereffen.
	(4)


	8.2
Die kapitaal wat aan die einde van elke jaar belê moet word om R50 000 te lewer na 15 jaar indien die belegging 8% per jaar saamgestelde rente verdien.
	(4)


	8.3
Die bedrag verskuldig aan ŉ persoon aan die einde van 10 jaar indien die persoon R20 000 per jaar aan die begin van elke jaar belê teen 7% per jaar saamgestelde rente.
	(6)


	8.4
Watter bedrag word benodig om ŉ annuïteit van R300 vir 10 jaar teen 5% per jaar aan te koop, met die eerste paaiement wat onmiddellik betaal wod?


	(6)

[20]


	VRAAG 9

9.1 U is ŉ aankoper vir ŉ Suid-Afrikaanse maatskappy.  Veronderstel dat die volgende wisselkoers van toepassing is:
R9,273 = $1  =  £0,679

Die volgende pryse word aan u gekwoteer in SA:
Een rekenaar kos $250 in die VSA.

Een rekenaar kos £180 in Groot Brittanje.
Van watter land sal u die rekenaars invoer?  Motiveer u antwoord.  

(Toon alle bewerkings.)
9.2 Die Johannesburgse Metropolitaanse Munisipaliteit belas sy kliënte soos volg:

Elektrisiteit teen 23,67 sent per kilowatt (kw)

Water soos volg:

Eerste 6kl
Gratis
6 – 10kl
R2,15 per kl

10 – 20kl
R3,25 per kl

20 – 40 kl
R4,48 per kl

+40 kl

R5,58 per kl

Hoeveel sal ŉ kliënt betaal indien hy 878 kw elektrisiteit en 25 kl water gebruik?
	(8)

(12)


	9.3 VIGS voorkoms per ouderdomsgroep onder lede van ’n sekere organisasie in Suid-Afrika in 2000 word in die grafiek hieronder uitgebeeld.

	Gebruik die bostaande grafiek om die volgende te beantwoord:
9.3.1 Watter ouderdomsgroep het die hoogste VIGS-koers persentasie?

9.3.2 Watter ouderdomsgroep het die laagste VIGS-koers persentasie?
9.3.3 Bepaal die gemiddeld, modus en mediaan van die VIGS-koers 
persentasie onder die lede van 0 – 49 jaar.
	(2)

(2)

(7)


	9.3.4
Indien die VIGS-koers (%) vir die ouderdomsgroep 50 en bo 5% is, bepaal die gemiddelde van die VIGS-koers (%) onder die lede.
	(4)

[35]


	VRAAG 10


Die volgende tabel vergelyk die eindbedrae indien R1 000 belê word teen 3½% saamgestelde rente per jaar en teen 6% per jaar enkelvoudige rente onderskeidelik.
	


	Jare
	5
	10
	15
	20
	25
	30
	35

	R1 000 teen 3½% saamgestelde rente
	R1 190
	R1 410
	R1 680
	R1 990
	R2 360
	R2 800
	R3 330

	R1 000 teen 6% enkelvoudige rente
	R1 300
	
	
	R2 200
	
	
	R3 100


	10.1 Beeld hierdie data grafies uit op dieselfde asse en maak van dieselfde inligting gebruik:
Oorsprong:

R1 000 en 0 jaar
Skaal
:

Lang as 2 cm = R200



Kort as 2 cm  = 5 jaar
Maak gebruik van die grafiekpapier wat op bladsy 10 verskaf is.
10.2 Gebruik die grafiek om die volgende te bepaal (toon u lesings met stippellyne aan):
10.2.1 Na hoeveel jaar sal die eindbedrae van die twee beleggings gelyk wees?
10.2.2 Die totaal van die finale bedrae op daardie stadium.
10.2.3 Hoe lank sal dit duur vir R1 000, belê teen 3½% saamgestelde rente, om te verdubbel?
10.2.4 Die rente wat verdien is op ŉ belegging van R1 000 teen 6% per jaar enkelvoudige rente vir 17 jaar.
TOTAAL:
	(24)

(3)
(3)
(3)
(2)

[35]

INSTRUCTIONS / INSTRUKSIES:

· Complete Question 10 on this graph paper, detach the page and place it at the back of your answer book.

· Voltooi Vraag 10 op hierdie grafiekpapier, maak die bladsy los en plaas dit agter in jou antwoordboek.

